
ABSTRAK

Tujuan kajian ini ialah untuk meninjau tahap tekanan kerja di kalangan guru mata
pelajaran elektif di sekolah menengah teknik. Pembolehubah-pembolehubah yang dikaji
ialah berkaitan dengan tekanan kerja, iaitu dari aspek pengajaran dan pembelajaran,
organisasi dan persekitaran fizikal sekolah. Tahap tekanan kerja guru bagi setiap aspek dan
hubungannya dengan ketiga-tiga pembolehubah adalah menjadi fokus utama dalam kajian
ini. Seramai 68 responden yang dipilih secara rawak mudah daripada Sekolah Menengah
Teknik Batu Pahat, Johor dan sekolah Menengah Teknik Bachok, Kelantan telah dibert
borang soal selidik. Data yang diperolehi telah dianalisis dengan menggunakan program
Statistical package for Social Sciences (SPSS). Dapatan kajian menunjukkan bahawa
tekanan kerja keseluruhan di kalangan guru menengah teknik adalah sederhana. Dapatan
kajian menunjukkan guru menghadapi tekanan kerja yang sederhana dari aspek pengajaran
dan pembelajaran apabila mereka berusaha meningkatkan prestasi akademik pelajar dan
diikuti oleh aspek organisasi. Sementara aspek persekitaran fizikal sekolah pula
menunjukkan bahawa tekanan kerja yang dihadapi oleh guru adalah rendah. Seterusnya,
dapatan kajian juga menunjukkan bahawa guru-guru menghadapi petanda tekanan. Petanda
tekanan kerja yang tinggi dihadapi oleh guru-guru ialah mudah marah, ditkutt oleh sakit
kepala dan malas bekerja. Dapatan kajian seterusnya ialah tentang perbandingan tekanan
kerja antara guru lelaki dan perempuan yang menunjukkan bahawa tiada perbezaan yang
signifikan bagi ketiga-tiga aspek, iaitu aspek pengajaran dan pembelajaran, organisasi dan
persekitaran fizikal sekolah. Kesimpulannya, terdapat tekanan kerja yang sederhana di

kalangan guru sekolah menengah teknik bagi ketiga-tiga aspek yang dikaji.

ABSTRACT

The purpose of this study is to investigate the level stress of work among teachers
who taugh elective subjects in technical school. Three variables that related to work stress
were studied, which are teaching and learning process, organisation prospects and the
physical environment of school . The main focus of this study is to find out level stress of
each aspects and the relations between this three variables. 68 respondents were randomly
selected from Sekolah Menengah Teknik Batu Pahat, Johor and Sekolah Menengah Teknik
Bachok, Kelantan as a sample. A set of questionnaire were given to this respondent to
collect the data. The data collected was analysed by using Statistical Package for the
Sosial Science (SPSS). Findings indicated that the overall work stress of the secondary
school teachers were moderate. From the teaching and learning process, it was found that
teachers experienced work stress when they have increase of students academic
performance and following by organisation prospects. Findings indicated from physical
environment of school showed that the level of work stress among teachers were low.
Further findings also indicated that teacher showed symptoms of work stress. The symptom
of stress among teachers were easily angered followed by headache and lazy to work.
Comparative analysis between female and male teachers on their work stress were found to
be of no significant differences for all the three aspects (teaching and learning, organisation
and physical environment of schools). From this finding, it can be concluded that the level
stress of work among teachers in technical school who taugh elective subjects indicated in

this three aspects are in moderate level.

BAB 1

PENDAHULUAN




BAB 1

PENDAHULUAN

1.1 Pengenalan

Cabaran besar bagi guru di sekolah menengah antaranya ialah membantu
golongan remaja dengan berbagai tingkahlaku dan corak pemikiran untuk menjadi insan
yang berupaya memberi sumbangan terhadap kemajuan negara. Guru diharapkan dapat
memasukkan nilai, mengajar pelbagai kemahiran berfikir dari peringkat asas hinggalah
ke peringkat yang lebih tinggi, membina sikap berdikari dalam pembelajaran di
kalangan pelajar bersama-sama mencapai matlamat umum pendidikan berdasarkan

FFalsafah Pendidikan Negara.

Guru ialah orang yang menyebarkan 1lmu pengetahuan di sesebuah institusi
pendidikan peringkat rendah, menengah dan tinggi yang bertugas dalam pentadbiran.
organisasi dan penyeliaan pendidikan. Peranan guru adalah suatu perkara yang amat
rumit dan guru mengambil masa yang agak lama untuk menyesuaikan diri dan merasa
senang dengan peranan sebagai pendidik. Ramai juga yang terus menamatkan

perkhidmatan tanpa bertemu dengan peranan yang sesuai untuk mereka. Semasa



melaksanakan tugas di sekolah guru berhadapan dengan pelbagai situasi yang boleh

menyebabkan dirinya rasa tertekan.

Menurut Kyriacou (1987), faktor yang dikenalpasti sebagai penekan utama
adalah sikap pelajar itu sendiri. Sikap buruk pelajar terhadap kerja sekolah dan kurang
bermotivasi merupakan isu paling menekan yang dihadapi guru saban hari. Pelbagai
beban guru sama ada secara langsung atau tidak seperti masalah disiplin pelajar,
membuat kerja perkeranian yang diarahkan dari masa ke semasa, membuat perancangan
pengajaran, memeriksa kerja kursus, penyelenggaraan makmal dan terlibat dengan
aktiviti ko-kurikulum. Sekolah jarang mendapat guru ganti sekiranya terdapat guru
wanita cuti bersalin, cuti sakit dan mengikuti kursus. Kebiasaannya tugas guru

berkenaan diagihkan kepada guru lain oleh pihak pentadbir sekolah.

Beban kerja guru yang semakin bertambah juga mempengaruhi senario
pendidikan hari ini. Pihak pentadbir sekolah meletakkan harapan yang tinggi terhadap
kakitangan di bawahnya dalam menetapkan matlamat organisasi sekolah. Sistem Saraan
Baru (SSB) yang diperkenalkan di mana sasaran kerja tahunan masing-masing untuk
mendapatkan kenaikan gaji menegak dan melintang berdasarkan laporan penilaian

prestasi menjadi senjata untuk mencapai objektif individu, institusi dan sistem.

Mata pelajaran Elektif II Aliran Teknik dan Vokasional telah diperkenalkan di
peringkat tingkatan empat. D1 mana pelajar bebas memilih mata pelajaran elektif
berdasarkan minat mereka. Pihak pentadbiran sekolah cuba untuk memenuhi setiap
permintaan pelajar terhadap mata pelajaran elektif tersebut. Mata pelajaran Elektif 11
Aliran Teknik dan Vokasional ialah Prinsip Akaun, Ekonomi Asas, Perdagangan, Sains
Pertanian, Ekonomi Rumah Tangga, Reka Cipta, Teknologi Kejuruteraan dan Lukisan

Kejuruteraan.

Keupayaan guru Elektif II Aliran Teknik dan Vokasional semakin mencabar
dengan adanya permintaan yang tinggi terhadap Elektif II. Di samping itu pengisian

tugas seperti menyelenggara makmal semakin meningkat dengan jumlah pelajar yang



menggunakan makmal semakin bertambah bilangannya. Tambahan pula makmal-
makmal bagi pelajar Elektif IT seperti makmal Ekonomi Rumah Tangga, Sains
Pertanian, Lukisan Kejuruteraan, Teknologi Kejuruteraan dan Reka Cipta tiada
pembantu makmal bagi kerja-kerja penyelenggaraan. Kalsom Ahmad (1997) mendapati
faktor-faktor bercirikan pelajar, kekangan masa, suasana kerja dan hubungan antara staf
adalah antara faktor yang menjadi punca tekanan utama guru Ekonomi Rumah Tangga.

Bagi Gmelch (1982), sama ada tekanan itu positif atau negatif reaksinya
terhadap fisiologi seseorang adalah sama. Ini kerana tekanan menimbulkan kesan ke
atas tubuh, mental dan fizikal. Situasi yang terbit dari peristiwa fizikal, persekitaran dan
fisiologikal boleh memangkinkan tindakbalas organisma itu ke arah positif atau
sebaliknya. Dalam kajian yang dilakukan oleh Zaid Abd. Aziz (1998) telah
membuktikan faktor skim perkhidmatan, tuntutan luaran, pelajar, tuntutan masa dan
iklim sekolah telah mendatangkan tekanan kepada responden kajian. Terbukti juga
berlakunya simton psikologi, fisiologi dan simptom fizikal di kalangan responden
apabila mereka menghadapi tekanan kena.

Seseorang yang menghadapi tekanan dan tidak dapat mengawalnya akan
mewujudkan simptom atau tanda-tanda tekanan. Dari hasil dapatan kajian Fletcher &
Payne (1982) mereka menjelaskan kekecewaan guru yang membuat persediaan
mengajar sebelum masuk ke kelas dan sentiasa berusaha bersungguh-sungguh untuk
menyampaikan pelajaran sebaik mungkin. Pelajar yang tidak mengambil berat terhadap
tugasan yang diberikan sudah tentu mengganggu proses pengajaran dan pembelajaran.

Justeru itu kajian ini cuba meninjau tahap tekanan kerja yang dialami dan faktor
yang menjadi tekanan kerja kepada guru-guru yang mengajar mata pelajaran Elektif II
aliran Teknik dan Vokasional di tingkatan empat semasa melaksanakan tugas di
sekolah. Selain daripada itu kajian ini juga cuba melihat empat faktor yang berkait
secara langsung dengan guru di sekolah iaitu pelajar, kekangan masa, keadaan kerja dan
hubungan antara staf.



1.2 Latar Belakang Masalah

Kajian tentang tekanan kerja sehingga kini kebanyakannya dijalankan dalam
organisasi industri. Misalnya, dalam organisasi perusahaan perabot. didapati bahawa
punca tekanan ialah beban kerja dalam bentuk kualiti dan kuantiti yang semakin
meningkat (Adilah Abd. Hamid, 1986). Kesannya ramai pekerja yang terasa letih. bosan
dengan kerja, tiada motivasi, perasaan tidak puas hati dan susah hati atau tidak tenteram

serta suka marah-marah.

Dalam bidang kemajuan kerjaya, tekanan kerja adalah menjadi kajian utama. Ini
kerana tekanan kerja membawa kesan ekonomi yang jelas terhadap sesebuah organisasi.
Menurut Matteson dan Ivancevich (1989) bahawa tekanan kerja akan menyebabkan
ketidakpuasan kerja, pengurangan dalam kualiti dan kuantiti pengeluaran, kadar pusing
ganti kerja yang tinggi, kecenderungan berlaku kemalangan, ketidakstabilan emosi dan

terganggunya kesihatan para pekerja dalam organisasi tersebut.

Guru adalah elemen terpenting dalam pedagogi untuk menghasilkan pendidikan
yang berkualiti. Kini, profesion perguruan sama ada di Amerika Syarikat, Eropah
mahupun di Malaysia adalah satu profesion yang penuh dengan tekanan. Tekanan-

tekanan itu akibat daripada beban tugas yang banyak (Otto, 1986: 111).

Kebanyakan guru mengalami tekanan beban kerja disebabkan wujudnya
kekecewaan perhubungan dengan struktur pihak pentadbiran sekolah. Guru-guru
memerlukan sokongan daripada pihak pentadbir dalam menjalankan tugas bagi
menangani masalah pelajar yang kompleks. Pihak pentadbir merupakan perkara yang
menyebabkan guru mengalami tekanan. Guru-guru mengalami tekanan daripada pthak

pentadbir melalui berbagai-bagai cara, 1aitu :

1. Tidak terlibat dalam proses kuasa membuat keputusan di sckolah

2. Kurang komunikasi dengan pihak pentadbir.



3. Pentadbir tidak menghargai guru yang melakukan tugas tambahan.
4. Pentadbir tidak cekap menangani masalah pelajar.
5. Pentadbir tidak memberi perhatian terhadap masalah guru-guru.

Justeru itu, tahap tekanan kerja keseluruhan dan faktor-faktor yang
mempengaruhinya sangat penting dikaji. Selain itu, tahap tekanan dari aspek pengajaran
dan pembelajaran, pentadbiran dan persekitaran fizikal tempat kerja juga akan dikaji.
Keadaan ini menjadi fokus utama kerana suasana pentadbiran di Malaysia yang sering
dikatakan berhadapan dengan tekanan lebih-lebih lagi guru adalah pihak yang

melaksanakan dasar.

1.3  Pernyataan Masalah

Cabaran kepada pendidik hari ini ialah untuk melahirkan tenaga manusia yang
mampu menghadapi perubahan dalam dunia pekerjaan dan boleh menghadapi cabaran
masa hadapan khususnya ke arah wawasan 2020. Guru aliran Elektif Teknik dan
Vokasional ini pula selain melaksanakan pelbagai tugas mengajar mereka juga terpaksa
berhadapan dengan pelbagai tugasan sampingan yang lain di mana berkait rapat dengan

elektif mereka.

Di antara tugas-tugas yang dijalankan ialah seperti penyenggaraan bilik masakan
dan jahitan, menyenggara alat-alat, membuat pemeriksaan stok dan pesanan bahan dan
tugasan ini dilakukan tanpa peruntukan waktu yang khas bagi penyelenggaraan makmal
seperti mana Ketua Panitia Kemahiran Hidup yang memperolehi waktu khas bagi
tujuan mengurus dan menyelenggara makmal yang diambil kira sebagai waktu
mengajar sebanyak empat waktu seminggu seperti mana dinyatakan di dalam Surat

Pekeliling Tkhtisas KP (PPK)018/4/J1d 3 (74) bertarikh 12 Februari 1998.

Dalam melaksanakan tanggungjawad ini juga guru terpaksa berhadapan dengan
kes salah laku pelajar seperti ponteng, tidak bermotivasi untuk belajar, melanggar
disiplin dan pelbagai tingkah laku anti sosial. Dengan beban kerja yang banyak,
sesetengah guru adakalanya kecewa, ada guru yang tidak dapat menyesuaikan sesuatu
gaya bekerja yang secocok dengan dirinya. Akibatnya ia merasa tekanan dalam

pekerjaan dan tidak mendapat kepuasan bekerja.

Dasar kerajaan pada 1997 membenarkan kesemua calon Peperiksaan Menengah
Rendah yang lulus walaupun kelulusan minima iaitu satu D layak naik ke tingkatan
empat. Manakala arahan terbaru daripada Kementerian Pendidikan Malaysia
menyatakan kesemua calon Peperiksaan Menengah Rendah 1998 Sekolah Menengah
Kerajaan layak naik ke tingkatan empat pada sesi persekolahan 1999 merujuk kepada
surat dari Kementerian Pendidikan Malaysia KP(BS/MEN)8510/03/008 bertarikh 30
Disember 1998.

Dasar kerajaan ini bukan sahaja merupakan satu cabaran dalam menangani
masalah pelajar kepada pihak pentadbiran sekolah malahan mendatangkan implikasi
jangka panjang kepada mata pelajaran Elektif I Aliran Teknik dan Vokasional .
Memandangkan kebelakangan ini pihak pentadbiran kebanyakan sekolah menjadikan
mata pelajaran Elektif I Aliran Teknik dan Vokasional sebagai jalan penyelesaian
masalah menempatkan pelajar-pelajar yang hanya lulus setakat minima atau yang tidak
lulus satu mata pelajaran pun di dalam Peperiksaan Menengah Rendah tetapi telah
menamatkan persekolahan sekurang-kurangnya sebelas tahun. Kesan yang dapat
dijangkakan ialah kemerosotan prestasi pelajar di dalam peperiksaan Sijil Pelajaran
Malaysia kelak. Kalsom Ahmad (1997) hasil dapatan kajiannya menyatakan pelajar

yang tidak bermotivasi memberi tekanan kepada guru.

Tekanan kerja berlaku di mana-mana peringkat organisasi tanpa mengira apa jua
jawatan yang disandang. Fenomena ini juga berlaku di kalangan guru mata pelajaran

Elektif IT di mana menurut McLean (1974) adalah penting bagi setiap pekerja



mengenalpasti bentuk tekanan yang mungkin dihadapi serta cara mengatasinya supaya
tidak mempengaruhi kerja mereka. Tekanan yang berhubung dengan pekerjaan sering
menjadi fokus kajian. Memandangkan ia mempunyai implikasi ekonomi terhadap
sesebuah organisasi, tekanan di dalam pekerjaan akan mewujudkan ketidakpuasan
bekerja, pengurangan dalam kualiti dan kuantiti pengeluaran, kadar pusing ganti kerja
yang tinggi, kecenderungan berlaku kemalangan, ketidakstabilan emosi dan terjejasnya
kesthatan para pekerja dalam organisasi tersebut (Matteson dan Ivancevich, 1989 dan
Dua, 1994).

Bebanan kerja guru yang semakin banyak, guru pula tidak mengamalkan teknik
pengurusan masa dalam menjalankan tugas dan ini akan mewujudkan iklim sekolah
yang negatif dalam meningkatkan keberkesanan sekolah. Dapatan kajian Siti Fatimah
Awang (1993) menunjukkan terdapat hubungan positif yang signifikan di antara

pengurusan masa dengan tahap ketegangan kerja.

McCormick dan Solman (1992) mendapati guru wanita lebih tertekan dengan
kekangan masa dan faktor pelajar berbanding rakan sejawat mereka iaitu guru lelaki.
Dengan adanya pemodenan dalam kehidupan masyarakat, jangkaan masyarakat
terhadap guru adalah sangat tinggi. Guru hari ini sentiasa dipertanggungjawabkan
dengan perkara-perkara baru. Perubahan-perubahan yang berlaku di dalam masyarakat
secara langsung akan mempengaruhi perubahan di sekolah sekarang. Tekanan yang

dialami guru sedikit sebanyak mempengaruhi prestasi profesion perguruan.

Kualiti pengajaran guru pada hari ini atau masa-masa yang akan datang jika
dibandingkan dengan hari-hari yang lepas adalah tidak sama atau sukar untuk
dipiawaikan. Kepuasan kerja dan faktor-faktor yang mengakibatkan tekanan boleh
mempengaruhi kualiti pengajaran guru dan seterusnya mempengaruhi pula produktiviti,

prestasi dan kecekapan guru.



1.4 Objektif Kajian

Objektif am kajian ini ialah untuk mengenalpasti tekanan kerja yang dialami
oleh guru mata pelajaran elektif di Sekolah Menengah Teknik semasa mereka

menjalankan tugas di sekolah.

1.4.1 Objektif Khusus Kajian

1. Mengenalpasti tahap tekanan kerja guru mata pelajaran elektif dari aspek
aktiviti pengajaran dan pembelajaran di Sekolah Menengah Teknik.

2. Mengenalpasti hubungan antara faktor-faktor demografi dengan tekanan yang
dihadapi oleh guru mata pelajaran elektif.

3. Mengenalpasti tahap tekanan kerja guru dari aspek organisasi dan keadaan

persekitaran fizikal di tempat kerja di sekolah.

) Di samping itu, pengkaji ingin mengenalpasti simpton yang di hadapi daripada
tekanan yang dialami di kalangan guru matapelajaran elektif aliran tekmk dan

vokasional.

